
Intumwa idasanzwe ya Leta Zunze Ubumwe Za Amerika Thomas Perriello yimirije kugendera 
Repuburika ya Demokarasi ya Congo, igihugu c’Uburundi, Urwanda, Ubuganda, Ubufaransa be 
n’Ubwogereza kuva italiki 19 za Mukakaro gushika italiki 4 za Myandagaro. Urwo rugendo 
ruzoba ari urwa mbere iyo ntumwa igize muri ako karere kuva igenywe muri ayo mabanga. Iyo 
ntumwa idasanzwe izoboneraho rero akanya ko kuganira n’aberwa n’ibibazo vyerekeye amatora, 
umutekano be n’ivy’intwaro muri ako karere.   
 
Muri Repuburika ya Demokarasi ya Congo, iyo ntumwa idasanzwe izogendera umugwa mukuru 
Kinshasa be n’igisagara ca Goma aho iyo ntumwa idasanzwe Thomas Perriello azohura na 
bamwe mu bari muri Leta y’iyo gihugu, abatavuga rumwe na Leta, abakozi bo mw’ishirahamwe 
mpuzamakungu ONU eka n’abari mu mashirahamwe yigenga. Bazoganira ku vyerekeye amatora 
yimirije muri ico gihugu be n’ikibazo c’umutekano. Inyuma yaho, iyo ntumwa idasanzwe 
izogendera Uburundi, muri ico gihugu, Leta Zunze Ubumwe Za Amerika zibandanya zishimikira 
kw’iyubahirizwa rw’amasezerano ya Arusha be n’ugutorera umuti wa politike ikibazo 
c’Uburundi. Iyo ntumwa idasanzwe izobandaniriza urugendo rwayo mu bihugu vyo mu Rwanda 
be no mu Buganda, aho izohura na bamwe mu bagize ama leta y'ivyo’bihugu aho rero ibiyago 
vyabo bikazoshimikira ku bibazo biraje ishinga akarere eka n’ibindi bihugu, aha twovuga 
nk’ivyerekeye ingene amatora atunganywa, ibibangamiye umutekano mu karere n’ikibazo 
c’Uburundi. Imbere yuko iyo ntumwa idasanzwe ya Leta Zunze Ubumwe Za Amerika Thomas 
Perriello izosozera urwo rugendo, izogendera ibisagara vya Paris na Londres mu bihugu vya 
Bulaya aho izohura n’abasanzwe bakorana na Leta Zunze Ubumwe Za Amerika bakazoganira 
rero ku vyerekeye gutororokana infashanyo be n’ivyo umwe umwe wese yiyemeje.    

 


